
Шайтанда қандай күш бар?

Екіншісі

"Сонымен, Құдайға мойынсұныңдар!
Әзәзіл шайтанға қарсы тұрыңдар, сонда ол сендерден қашып кетеді. г
8Құдайға жақындаңдар, сонда Ол да сендерге жақындайды. Ей, күнәкарлар, қолдарыңды жамандық атаулыдан жуып тазартыңдар! Ей, екіойлы табансыздар, жүректеріңді орнықтырыңдар!"
(жақып 4;7-8)

Пауыл Эфесте болған кезде көптеген кереметтер жасалды.  Бұл рухани әлеммен тікелей кездесулер болды.  Жындар Пауылға бағынышты болды және ол бірнеше жындарды қуып шыққан еді.  Скеуа есімді адамның жеті ұлы да дәл осылай істеуге бел буды, бірақ Пауыл сияқты оларға мойынсұнудың орнына жындар ер адамдарға физикалық тұрғыда қарсыласты. «..Ағайындылар сол үйден жалаңаш, ұрылған-соғылған күйі қашып шықты » деген сөздер Киелі кітапта айтылған.  (Елшілердің істері 19:16)

ойдан шығарылған нәрсеге қарағанда Шындық әрдайым оғаш болып көрінеді, солай емес пе?
 Бірнеше жыл бұрын менің немерем кішкентай болған кезде, балаларға арналған Pokémon карта ойындары мен бейне ойындары көп еді. Осы ойынды менің немерем де ойнайтын еді. Ол бір күні анасына келіп: «Бұл жаман ойын!», - деді.  Менің қызым ойынды әбден зерттеп, кейіпкерлердің жын-перілерге ұқсас болғанын байқады. Және бұл кейіпкерлер ойынынның басты элементтері еді.   «Бірақ бұл жай ойын ғой» деп айтуы мүмкін кейбіреулер.  Киелі кітап рухтар мен табиғаттан тыс нәрселерді рухани шындық әлеміне орналастырады, оларды шындыққа жанаспайтын әлемге жіберген жоқ қой.  Исаның ағасы жақып «шайтанға қарсы тұруымыз керек» деп жазды және солай жасаған кезде «ол сенен қашып кетеді» деп жазған еді. (Жақып 4: 7). 

Бүгінде көпшілік Шайтанды мүйізі бар, қызыл айыр құйрығы бар, және қолында шайыр ұстаған адам деп ойлайды.  Алайда, егер Шайтан бүгінгі күнде өмір сүрсе, оның мінезі мықты, сымбатты және күшті болатынына сенімдемін.  Ол өте танымал болар еді, харизмасы арқылы көптеген адамдарды өзінің динамикалық, күшті тәсілдерімен таңдандыратын еді. 
 Менің сөзімді тыңдағаннан гөрі, киелі кітапты оқып, осы рухани тұлғаның қаншалықты күшті екенін біліп алыңыз.
